
   Ӳтĕме йыт пырши шăтарайрĕ, анне...

Çӳп-çӳхе тымарри шăм-шака ыталать,

Анчах эс ан кулян, ман юратнă анне,

Чунăм ман сан умра хĕвел пек ялтăрать.



Каçсерен эп пырап хам çуралнă киле,

Пыма çăмăл мана сан çурта çутипе.

Эп ларатăп санпа пĕр сĕтел хушшине,

Сăнӳкерчĕк пăхатпăр санпа çĕрĕпе...



Ан кулян эс, анне, ан кулян чĕререн:

Пултараймăн паян тавăрма иртнине.

Чун йĕрет, чун макрать, чун пĕрре, 

Ан хавшатчĕ, упра чун-чĕре сывлăхне.



Эп пĕлетĕп, савни — куç пек кĕтрĕн мана, 

Каçарсам, упрама эп пĕлмерĕм хама.

Санăн хăвăн шăпа, эс мана кай манса,

Сана ирĕк манран урăх каччă тупма.



Каçарсамăр пире, аннесем, савнисем!

Каçарсамăр пире: эпир — салтаксем...

Итлĕр, кайăк юрлать сирĕн сад пахчинче —

Эп каласшăн сире: «Юрататăп!» — тесе.

  